
1. Опис на состојбите во областа и дефинирање на проблемот
1.1 Опис на состојбите
Со Закон за здравјето на растенијата („Службен весник на Република Македонија“ бр. 29/2005, 81/2008, 20/2009, 57/2010, 17/2011, 148/2011, 69/2013, 43/2014, 158/2014, 149/2015 и 39/2016) се уредува здравјето на растенијата, мерките и обврските во врска со појавата на штетните организми кај растенијата, растителните производи и други објекти и предмети, превенција од нивно внесување и ширење, мерки за сузбивање, биолошки мерки за заштита на растенијата, пристапот и размена на информации и информатичкиот систем, трошоци и надоместоци, надлежност на органите, овластените служби, органи и тела во областа на здравјето на растенијата и се уредуваат и други прашања од областа на здравјето на растенијата.
Со законот за здравјето на растенијата се уредува и работата на Државната фитосанитарна лабораторија. Државната фитосанитарна лабораторија - ДФЛ е орган на државна управа во состав на Министерството за земјоделство, шумарство и водостопанство, со статус на биро.

ДФЛ врши специјализирани лабораториски тестови на растенија, растителни производи и други објекти и предмети во лабораторија, со цел дијагностицирање и детерминирање на штетни организми, микотоксини, испитување на физичко-хемиските својства на фитофармацевтските производи, анализа на активна супстанца, синергисти, антидоти, коформуланти, основни супстанции и адитиви кои се користат во прехранбената индустрија и во производство на храна за животни, резидуи од пестициди во примарни земјоделски производи и нивни преработки, биогени амини и органски киселини, храна и храна за животни од растително потекло, примарни земјоделски производи и нивни преработки од растително потекло во конвенционално и органско производство, анализа на семенски и саден материјал, анализа на ГМО во растенија и растителни производи и друго.

Со ДФЛ раководи директор го именува и разрешува Владата на Република Македонија. За именување на директор се објавува јавен оглас во три дневни весници кои се издаваат на целата територија на Република Македонија од кои еден од весниците се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

За директор може да биде именувано лице кои ги исполнува следниве услови: 

1) е државјанин на Република Македонија; 

2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност; 

3) има стекнати најмалку 240 кредити според ЕКТС или завршен VII /1 степен; 

4) има најмалку пет години работно искуство; 

5) поседува еден од следниве меѓународно признати сертификати или уверенија за активно познавање на англискиот јазик не постар од пет години: 

- ТОЕФЕЛ ИБТ најмалку 74 бода, 

- ИЕЛТС (IELTS) - најмалку 6 бода, 

- ИЛЕЦ (ILEC) (Cambridge English: Legal) - најмалку Б2 (B2) ниво, 

- ФЦЕ (FCE) (Cambridge English: First) - положен или 

- БУЛАТС (BULATS) - најмалку 60 бода и 

6) има положено психолошки тест и тест за интегритет.

Именувањето на директорот се врши врз основа на неговата стручност и компетентност. Мандатот на директорот трае четири години.
1.2 Причини за проблемите кои се предмет на разгледување
Со досегашното законско решение не е воведен еден од најчесто користените меѓународно признати сертификати за познавање на англиски јазик, а тоа е АПТИС. Со ова се намалуваат можностите на избор на квалитетни кадри за раководење со институцијата. 
2. Цели на предлог регулативата:
Цел на Предлог законот за изменување и дополнување на Закон за здравјето на растенијата е да се овозможи и АПТИС како меѓународен сертификат за познавање на странски јазик да биде доказ за познавање на странски јазик за именување на директор на ДФЛ, затоа што овој сертификат е признаен секаде, но е и најефтин и најдостапен сертификат за познавање на англиски јазик во Република Македонија. Во однос на психолошкиот тест, истиот е често користена алатка за проверка на психолошките карактеристики на кандидати за определени работни места, но проблем претставува фактот што во Република Македонија не постојат овластени правни лица кои располагаат со соодветен стручен кадар за развивање па соодветни психолошки тестови за секоја различна работна позиција, вклучувајќи ги и избраните и именуваните лица. Предлог законот за изменување и дополнување на Закон за здравјето на растенијата се заснова на истите начела на кои е заснован и Закон за здравјето на растенијата.
3. Можни решенија (опции)
3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Законот за изменување и дополнување на Закон за здравјето на растенијата. 
Ова не е прифатлива опција, бидејќи со нејзино одбирање нема да се постигне горенаведената цел.
3.2. Опис на можните решенија (опции) за решавање на проблемот

Предложените решенија предвидуваат: 
· полагање на АПТИС тест
· укинување на психолошки тест
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија ИМА
· Намалување на финансиското оптоварување на кандидатите за полагање на скапи меѓународно признатите сертификати за познавање на еден од трите светски јазици (англиски, француски и германски) 
4.2.
Фискални влијанија -  НЕМА
4.3.
Социјални влијанија - ИМА
· Зголемување на мотивираноста на дел од квалитетни кадри за генерален менаџер на институцијата. 

4.4.
Влијанија врз животната средина - НЕМА
4.5.
Административни влијанија и трошоци 

а) трошоци за спроведување - НЕМА
б) трошоци за почитување на регулативата - НЕМА
5. Консултации

5.1.
Засегнати страни и начин на вклучување
Извршени се консултации со релевантни претставници од академската средина, преку одржување на работни состаноци.
5.2.
Преглед на добиените и вградените мислења
- да се  прифати и АПТИС како меѓународно признат сертификат
- да се прифатат сертификати од регистрирани Школи за странски јазици

- да се спроведува тест за интегритет преку психолошки тест при спроведување на систематски прегледи
5.3.
Мислењата кои не биле земени предвид и зошто

· не се прифаќаат сертификатите од регистрираните Школи затоа што не постои орган кој ги акредитира на национално ниво и истите немаат компаративно мерливи практики за да може да се споредуваат
· не се прифаќаат психолошките тестови затоа што за тест за интегритет е потребна длабинска анализа, а кај нас нема доволно профилирани вакви кадри и институции 

6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Решенијата содржани во овој Предлог закон ќе ја поедностават постапката добивање на меѓународно признат сертификат познавање на англиски јазик ќе се укинат тестовите за проценка на интелектуалниот капацитет и тестот на личност. 
6.2.
Ризици во спроведувањето и примената на секое од можните решенија (опции)

 НЕМА
6.3.
Препорачано решение со образложение

Се препорачува донесување на Законот за изменување и дополнување на Закон за здравјето на растенијата со цел избор на поквалитетни кадри за менаџери на институцијата.
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
НЕМА
7.2.
Потребни подзаконски акти и рок за нивно донесување
НЕМА
7.3.
Органи на државната управа, државни органи и други органи надлежни за спроведување 
- Министерство за земјоделство, шумарство и водостопанство  и 
- Влада на Република Македонија
7.4.
Активности за обезбедување на ефикасно спроведување на предлогот на закон

- Известување преку веб сајтот на Министерството.
8. Следење и евалуација

8.1.
Начин на следење на спроведувањето 

- Министерството за земјоделство, шумарство и водостопанство ќе биде одговорно за следење на имплементацијата за законските решенија. 
8.2.
Евалуација на ефектите од предлогот на закон и рокови 
Eвалуација на ефектите од предложените решенија ќе биде следена низ следните индикатори:
· Зголемен број на стручни и мотивирани кандидати за менаџери на институцијата;

· Подобрена ефикасност и ефективност во работењето институцијата; 
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар                     


                                Датум:11.09.2017 година

